
ABSTRAK

Tesis ini mempernyatakan ikon dan motif yang terkandung dalam ragam hias objek
budaya masyarakat Bajau di Kota Belud. Permasalahan kajian ialah keaslian motif
dan ragam hias yang agak kurang jelas kerana peredaran masa. Objektif kajian ini
ialah untuk mengenalpasti dan mengetahui ragam hias serta hubungannya dalam
masyarakat Bajau. Penyelidikan bersifat kajian lapangan yang berfokuskan di
beberapa buah kampung di daerah Kota Belud, Sabah yang menampilkan pelbagai
ragam hias dan bentuk seperti parang berukir, usungan, pakaian tradisi, kuda
berhias, pelamin dan kraftangan tudung duang. Ragam hias objek budaya
diperolehi di lokasi kajian melalui pemerhatian didalam sesuatu upacara adat, temu
bual dengan pandai ukir, pandai anyam dan rakaman audio visual. Maklumat
tentang sejarah, budaya masyarakat Bajau didapati daripada kajian-kajian dan
penulisan terdahulu yang berkaitan masyarakat Bajau, ragam hias dan simbol.
Analisis yang bersifat deskriptif diaplikasikan untuk membuat interpretasi ikon
dalam objek budaya. Penyelidik telah mendapatkan serta menemubual respondan
seramai 41 orang.Penyelidik telah mengaplikasikan teori ethnografi dan ikonografi
yang bercirikan teori Erwin Panofsky dan Feldman. Kupasan tentang ragam hias
objek budaya dikaitkan dengan tema dan motif yang diilhamkan daripada alam
kosmos, objek persekitaran dan alam semulajadi. Kajian mendapati bahawa motif-
motif ikon dalam objek budaya ini bercirikan nilai estetika, nilai intelek, status
sosial, perlambangan dan perayaan. Penyelidikan ini merumuskan bahawa ragam
hias dan bentuk objek budaya masyarakat Bajau Kota Belud adalah representasi
daripada flora, fauna dan objek yang berkaitan dengan kehidupan mereka
seharian. Representasi imej melalui ikon dan ragam hias masyarakat Bajau adalah
ekspreasi kreatif yang terhasil daripada persepsi mereka terhadap alam sekeliling
dan kosmologi mereka. Kajian ini penting sebagai sebuah dokumen seni visual
untuk memartabatkan falsafah dan minda Bajau sebagai satu wadah ilmu dan
pengetahuan agar diangkat menjadi satu khazanah warisan.



ABSTRACT

MODES OF DECORATIVE IN CULTURAL OBJECTS AND ITS
CONNECTION TO KOTA BELUD BAJAU COMMUNITY LIFE

This dissertation elucidates icons and motifs on cultural objects within Bajau
community in Kota Belud. The problem is the authenticity of the motif and
decoration that is somewhat less clear because of the passage of time. The
objective of this study was to identify and determine the decorative and do in the
Bajau community. Research is focused field studies in several villages in the district
of Kota Belud, The research is conducted through fieldworks that explore on variety
of shapes and decoration within artefacts such as: carved machete, usungan
(raised platform), traditional clothes, decorated horses, bridal beds, and Duang.
The decorations for these items were obtained through observations, interviews
and audio-visual recordings. Literature on historical facts and culture of Bajau
people were acquired from previous researches and other reliable sources.
Information about the history, culture obtained from the Bajau community studies
and previous research related Bajau, ornaments and symbols. Researchers have
gained as well as a total of 41 respondents interviewed . Applied ethnographic
theory and the theory of iconography characterized by Erwin Panofsky and
Feldman. In this research, descriptive analysis was applied to interpret icons and
objects that have been obtained. The discovery of objects’ decorations was then
colligated with themes and motifs inspired from cosmology, surrounding objects,
and nature. This research found that motifs on the cultural objects being studied
are characterized by certain values: aesthetics, intellects, social status, symbolism
and ceremonial. This research also concludes that shapes and decorations of
cultural objects in Kota Belud’s Bajau are representation of flora, fauna and objects
that can be related to their daily lives. The image representation through icon and
decorative aspect amongst Bajau people in Kota Belud is a creative expression
developed from their perception and cognition towards environment and cosmology
around them. This dissertation is indeed an important visual art’s documentation in
upholding the philosophy and ideas of Bajau community as repository for wisdom
and knowledge that can be regarded as cultural heritage.

BAB 1

PENDAHULUAN

1.1 Pengenalan

Setiap komuniti atau kelompok masyarakat mempunyai keseniannya yang
tersendiri, begitu juga halnya dengan masyarakat Bajau. Mereka mempunyai
kesenian yang pelbagai ragam. Kesenian mereka boleh dilihat pada seni bina, seni
ukir, seni kraftangan dan seni muzik. Malah, masyarakat Bajau ini dapat dikenali
dengan bentuk kesenian yang kreatif. Hasil seni tangan dan kraf merupakan salah
satu kesenian yang begitu kreatif dengan menghasilkan pelbagai bentuk seperti
anyaman tikar, tudung saji, tenunan dan anyaman kain. Semua hasil tangan yang

dihasilkan ini sebenarnya mempunyai motif dan coraknya yang tersendiri.

Kesenian masyarakat Bajau ini juga boleh kita lihat pada senibina rumah
tradisional. Malah, setiap senibina rumah ini selalunya diletakkan dengan /ayang-
layang. Layang-layang' ini merupakan penghias pada rumah dan diukir dengan
cantik. Di samping itu, /ayang-layang juga berfungsi untuk mengukuhkan rumah

yang dibina oleh masyarakat Bajau.

Melalui seni tarian pula masyarakat Bajau mempunyai pelbagai jenis tarian
yang menjadi satu tradisi bagi mereka untuk dipersembahkan. Seni tarian ini bukan
sahaja sebagai hiburan semata-mata tetapi juga sebagai amalan ritua/? mereka. Ini
berhubung pula dengan kepercayaan terhadap sesuatu seperti menyembuhkan

penyakit. Tarian yang selalu dijalankan untuk tujuan ini ialah tarian nga/a’ iaitu

1 Layang-layang adalah penghias rumah masyarakat Bajau dan memberi lambang kedudukan,
pangkat dan darjat seseorang.

2 Ritual ialah perkara yang berkaitan dengan tatacara dalam upacara keagamaan dan sebagainya.
Ritual merupakan pola daripada tindakan-tindakan yang biasanya sangat simbolik seperti bentuk-
bentuk tertentu daripada pemujaan, pengorbanan dan larangan. Ritual terhasil ekoran keinginan
manusia untuk mengadakan hubungan dengan dunia ghaib kerana menusia itu secara fitrahnya
mempunyai emosi keagamaan.

3 Ngalai merupakan upacara menyembuhkan penyakit di kalangan masyarakat Bajau di Sabah.



tarian yang dilakukan untuk menghalau roh jahat yang berada dalam badan

pesakit.

Bab ini akan membincangkan mengenai kajian lepas yang berkaitan dengan
ragam hias dan objek budaya dari segi sejarah, jenis motif, analisis motif dan
banyak lagi unsur yang telah dilakukan oleh pengkaji barat mahupun pengkaji
tempatan. Interpretasi daripada kajian lepas dan kajian-kajian terkini mengenai
ragam hias akan dapat memberi satu gambaran dan penerangan yang jelas

mengenai jenis, persembahan dan ciri-ciri ragam hias dalam objek budaya.

1.2 Kepentingan Kajian

Unsur-unsur budaya yang diwarisi oleh masyarakat tradisi di Sabah menampilkan
satu komitmen terhadap sistem adat yang menjadi landasan dalam kehidupan
mereka. Nilai-nilai warisan tradisi ini seharusnya dipelihara dan direkodkan agar
berkembang merentasi zaman tanpa digugat oleh kepupusan masa dan zaman.
Pendedahan ini perlu agar generasi akan datang mengenali warisan nenek moyang
mereka. Ketiadaan dokumentasi formal mengenai penggunaan dan pemilihan
ragam hias dalam objek budaya di Sabah secara menyeluruh dan terperinci akan
menghakis dan menghilangkan salah satu elemen budaya masyarakat pribumi pada

masa akan datang.

Pola kehidupan yang semakin moden dengan arus teknologi dan liberal
secara langsung akan terus menghakis nilai-nilai budaya tradisi dalam sesebuah
masyarakat. Kehidupan yang semakin moden dan peningkatan era teknologi
canggih pada masa kini boleh menjejaskan seni warisan dan budaya dalam
sesebuah masyarakat. Oleh itu, ikon dan objek budaya ini perlu didokumenkan
agar khazanah budaya warisan sesuatu kaum dapat diteruskan sebagai satu

warisan agar ianya tidak akan pupus ditelan zaman.

Perubahan masa dan pertembungan budaya antara satu etnik dengan etnik
yang lain, menyukarkan kita untuk membezakan antara yang tradisi atau moden.

Hal ini turut menjejaskan keaslian warisan kesenian dan budaya tradisi di Borneo.



Dalam hal ini kita perlu dapat mengenalpasti dan mengetahui pemilihan objek

budaya dan ikon ragam hias dalam kehidupan suku kaum Bajau.

Kajian ini bertujuan untuk mengkaji dan mengetahui maksud serta
pemilihan objek budaya terutama dalam ragam hias yang lazimnya digunakan
dalam suku kaum Bajau sejak dari zaman dahulu lagi. Kajian ini juga ingin
mengetahui kenapakah dan apakah objek-objek budaya yang menjadi pemilihan
oleh kaum Bajau ini dalam menjalankan aktiviti seharian ataupun dalam upacara-
upacara rasmi dan ritual. Ianya melibatkan upacara perkahwinan, kematian,
kelahiran, pakaian tradisi dan perhiasan pada kuda Bajau. Selain itu, kajian ini juga
bertujuan untuk meneroka peragaan motif dan ragam hias yang mempunyai
pelbagai corak dan warna. Pengkaji juga boleh berkongsi pengalaman ini kepada
semua lapisan masyarakat sebagai satu lagi medan ilmu pengetahuan berkaitan
budaya-budaya di negeri yang sememangnya kaya dengan etnik ini. Mengadaptasi
ragam hias dalam objek budaya dan ikon kehidupan Bajau juga adalah antara

tujuan dalam penyelidikan ini.

Disamping itu, kajian ini penting untuk mendedahkan pelajar atau generasi
muda pada masa sekarang kepada budaya unik ini. Mendedahkan generasi kepada
tradisi budaya yang masih dikekalkan memandangkan mereka adalah penyambung
kepada kebudayaan bangsa. Hal ini kerana, agar budaya bangsa tidak luput ditelan
zaman. Memandangkan arus pemodenan negara semakin meningkat menyebabkan

tradisi budaya seperti ini harus diketengahkan dengan lebih giat lagi.

Pertembungan budaya dalam suku kaum di Borneo ini menjadikan
kehidupan telah berubah. Secara tidak langsung ianya boleh menjejaskan keaslian
warisan terutamanya ragam hias dan ikon budaya suku kaum Bajau ini.
Penyelidikan seperti ini akan menjadi satu sumber penerokaan seni tampak untuk
mengenali dengan lebih jelas tentang nilai kehidupan masyarakat Bajau melalui

ragam hiasnya yang menjadi seni warisan sejak dari dahulu lagi.



1.3 Permasalahan Kajian

Ragam hias dalam konteks objek budaya sememangnya telah lama wujud dari
zaman dahulu lagi. Penemuan ragam hias ini dapat menceritakan serta
menerangkan bahawa daya kreativiti masyarakat terdahulu adalah sangat tinggi
kerana bertujuan untuk memberitahu maksud tersirat mahupun tersurat kepada
generasi yang akan datang. Ini kerana setiap suku kaum mempunyai ragam
hiasnya yang tersendiri. Setiap ragam hias yang telah dihasilkan mempunyai
maknanya yang tersendiri. Penyelidik tidak membincangkan ragam hias secara
komprehensif dan membataskan pemerhatian dan interpretasi terhadap beberapa
objek yang berkaitan dengan ragam hias dalam budaya kehidupan masyarakat di
negeri Sabah ini.

Kajian ini akan memfokuskan kepada ragam hias dalam objek budaya dan
hubungannya dengan kehidupan dalam masyarakat Bajau yang sering digunakan
sejak zaman dahulu lagi. Kajian ini juga akan memfokuskan ragam hias yang sering
digunakan dalam pelbagai upacara dan ritual yang dimanifestasikan dalam bentuk
lakaran dan diskripsi visual. Ragam hias ini akan menyerlahkan identiti bagi
memaparkan falsafah suku kaum mereka. Ragam hias juga akan menerangkan dan
menjelaskan apakah maksud pemilihan objek budaya dalam ragam hias yang
sering digunakan oleh kaum Bajau ini. Penyelidikan ini akan dijalankan di lokasi
yang fokuskan oleh pengkaji iaitu di daerah Kota Belud sahaja. Kajian terhadap
ragam hias dalam objek budaya dan hubungannya dengan kehidupan kaum Bajau
ini dapat mengetengahkan suatu genre artistik kepada pencinta seni selain dapat

memperkayakan seni budaya Borneo.

Perubahan pada corak hidup dalam suku kaum ini akan membawa
perubahan kepada maksud dan istilah pada ragam hiasnya. Hal ini akan
menghilangkan kelangsungan keaslian tradisi yang diwarisi sejak masyarakat ini

mengenal erti seni warisan tradisi.

Permasalahan kajian juga wujud apabila maklumat mengenai budaya
masyarakat Bajau yang unik tidak didedahkan dengan begitu jelas oleh pengkaji

terdahulu. Budaya kehidupan Bajau yang unik dan penuh warna-warni itu amat

sedikit serta kurang di selidiki oleh pengkaji tempatan. Di samping itu, pengkaji
sukar untuk membuat kajian tentang asal usul masyarakat Bajau yang sebenar.
Sejarah asal usul masyarakat Bajau banyak diperolehi dari cerita mitos dan lagenda

yang dikaji oleh pengkaji terdahulu.

Iklim geografi dan transformasi budaya turut menjadi permasalahan kerana
ianya boleh menjejaskan keaslian pada seni warisan mereka. Justeru
dokumentasikan secara analitis supaya tidak memberi implikasi kehilangan dan
kepupusan khazanah warisan peribumi Borneo. Tanpa pembendungan ini pastinya
identiti, budaya tradisional dan warisan leluhur suku kaum Borneo ini akan

terkubur.

Pemilihan objek-objek budaya dalam penggunaan untuk ragam hias dalam
kehidupan suku kaum Bajau ini sememangnya memberi sedikit kekeliruan dan
persoalan kepada masyarakat di luar sana. Ini kerana kenapakah objek-objek
budaya ini yang sering digunakan dalam upacara-upacara besar dan rasmi seperti
dalam perkahwinan, kematian, kelahiran, tamu besar dan sebagainya. Adakah
pemilihan objek-objek budaya ini berdasarkan amalan atau seni warisan

peninggalan nenek moyang mereka yang terdahulu.

Sabah yang terdiri daripada pelbagai kaum amat wajar memahami ikon dan
budaya melalui peragaan motif dan ragam hias sesuatu suku kaum itu.
Keterbatasan pengetahuan kepada ikon sukuan ini menyukarkan masyarakat untuk
mengenali suku kaum itu. Namun dengan adanya penterjamahan secara ilmiah,
perincian secara formalistik dan estetika dalam kajian ini, maka permasalahan ini

dapat diselesaikan dengan positif.

Pemilihan objek-objek budaya dalam penggunaan untuk ragam hias dalam
suku kaum Bajau ini sememangnya memberi sedikit kekeliruan kepada masyarakat
di luar sana. Hal ini kerana kenapakah objek-objek budaya ini yang menjadi
pemilihan dan sering digunakan dalam kehidupan mahupun dalam upacara dan
perayaan dalam suku kaum Bajau ini. Kajian ini juga ingin mengetahui sejak zaman

bilakah objek-objek ini digunakan dalam upacara-upacara penting dalam kehidupan



